
[ ᭑ 1B]

᭑᭞᭛᭜᭛ᬒᬁᬅᬯᬶᬖ᭄ᬦᬫᬵᬲ᭄ᬢᬸ᭛ᬇᬓᬶ᭞ᬗ᭞ᬕᬕᬸᬭᬶᬢᬦ᭄ᬪᬶᬫᬵᬦ᭄ᬬᬸ᭚᭜᭚ᬧᬸᬧᬸᬄᬤᭂᬫᬸᬂ᭚᭜᭚ᬭᬶᬂᬧᬰ᭄ᬭᬫᬦ᭄ᬬᬸᬬᬸᬧᬢᬶᬓᬧᬢᬦᬦ᭄᭞ᬧᬹᬃᬯᬂᬳᬯᬦ᭄ᬓ᭄ᬭᬫᬓᬶᬤᬸᬮ᭄᭞ᬧᬲᬶᬲᬸᬭᬂᬦᬶᬮᬶᬲ᭄᭞ᬗᬸᬦ᭄ᬢᬸᬮ᭄ᬓᬯᬶᬢ᭄ᬦ᭄ᬬᬗᬯᬾᬕᬸᬭᬶᬢ᭄᭞ᬓᬵᬮᬤᬶᬦᬯᬺᬳᬧᬢ᭄ᬬ᭞ᬢᬵᬭᬮᬗ᭄ᬓᬶᬃᬢᬗ᭄ᬕᬮ᭄ᬲᬢᬸ᭞ᬩᬸᬮᬦ᭄ᬫᬾ

ᬳᬶᬢᬳᬸᬦ᭄ᬤᬾᬓ᭞ᬦᬵᬯᬲᬧ᭄ᬝᬧᬜ᭄ᬘᬫᭂᬢᬶᬓ᭄᭞ᬗᭂᬢᬸᬲ᭄ᬲᬢ᭄ᬯᬘᬘᬦ᭄ᬢᬸᬗᬦ᭄᭞ᬓᬮᬭᬦ᭄ᬲᬂᬪᬶᬫᬵᬦ᭄ᬬᬸ᭟ᬓᬮᬯᬦ᭄ᬲᬸᬩᬤ᭄ᬭᬤᬾᬯᬷ᭞ᬳᬶᬩᬸᬦ᭄ᬳᬶᬤ᭞ᬭᬶᬂᬤ᭄ᬬᬭᬯᬢᬶᬳᬸᬫᬸᬗ᭄ᬕᬸᬄ᭞ᬜᬶᬯᬶᬲᬂᬓᬺᬱ᭄ᬡᬧ᭄ᬭᬪᬸ᭞ᬤᬾᬦᬶᬂᬳᬶᬤᬲᬂᬓᬶᬭᬶᬢᬶ᭞ᬧᬜ᭄ᬘᬧᬵᬡ᭄ᬥᬯᬲᬫ᭄ᬬᬦ᭄᭞ᬫᬗ᭄ᬕᭂᬄᬬᬬᬄᬢᭂᬮᬲ᭄ᬭᬭᬸᬤ᭄᭞ᬫᬜᬸᬲᬸᬧ᭄ᬭᬶᬂᬕᬸᬦᬸᬂ

ᬳᬮᬲ᭄᭞ᬭᭀᬭᬲ᭄ᬬᬃᬱᬭᬸᬜᬶᬮᬶᬩ᭄᭞ᬤᬾᬦᬶᬂᬓᬲᭀᬭᬦ᭄ᬳᬦᬶᬢ᭞ᬦᬾᬗᬯᬶᬦᬂᬦᬦ᭄ᬤᬂᬓᭂᬩᬸᬲ᭄᭟ᬓᬭᬢᭀᬦ᭄ᬮᬦ᭄ᬚᬕᬢ᭄ᬲᬫᬶ᭞ᬭᬵᬚᬯᬶᬪᬯ᭞ᬲᬃᬯᬫᬸᬮᬾᬢᭂᬮᬲ᭄ᬲᬫ᭄ᬧᬸᬦ᭄᭞ᬓᬯᬯᭂᬂᬲᬂᬓᬸᬭᬸᬦᬣ᭞ᬳᬫᬢ᭄ᬭᬮ᭄ᬢᬦ᭄ᬯᭂᬮᬲ᭄ᬳᬲᬶᬄ᭞ᬳᬲᬦᬓ᭄ᬮᬯᬦ᭄ᬧᬵᬡ᭄ᬤᬯ᭞ᬦᬾᬳᭀᬕ᭄ᬬᬧᬕᭂᬄᬫᬶᬓᬸᬓᬸᬄ᭞ᬩᬶ

ᬦᬮᬶᬓ᭄ᬗᬯᬾᬩᬜ᭄ᬘᬦ᭞ᬲᬢᬢᬫᬗᭂᬯᬾᬢ᭄ᬧᬢᬶ᭞ᬤᬸᬃᬦᬶᬢᬶᬦᬾᬢᬦ᭄ᬧᬢᬦ᭄ᬤᬶᬗᬦ᭄᭞ᬯ᭄ᬫᭀᬳᬳᬸᬫᬤᭂᬕ᭄ᬳᬕᬸᬂ᭟ᬫᬶᬭᬶᬩ᭄ᬢᭀᬂᬳᬤᬤᬾᬯᬯᬶᬥᬶ᭞ᬳ᭄ᬬᬂᬇᬰ᭄ᬯᬭ᭞ᬲᬭᬰ᭄ᬯᬢᬷᬦᬾᬳᬦ᭄ᬤᬸᬮᬸ᭞ᬓᬂᬧᬰ᭄ᬘᬤ᭄ᬭᬶᬂᬳᬮᬳᬬᬸ᭞ᬲᬳᬫ᭄ᬩᭂᬓ᭄ᬲᬃᬯᬦᬺᬱ᭄ᬝᬶ᭞ᬦᬗ᭄ᬳᬶᬂᬤᬯᭂᬕ᭄ᬕᬸᬂᬳᬫ᭄ᬧᬸᬭ᭞ᬦᬾᬫᬗᬸᬭᬶᬢ᭄ᬳᬶᬤᬚᬸᬕᬸᬮ᭄᭞

ᬢᬸᬳᬸᬢᬸᬯᬄᬫᬜᬩᬢᬄ᭞ᬢᬦ᭄ᬧᬓᬤᬂᬰᬵᬲ᭄ᬢ᭄ᬭᬅᬚᬶ᭞ᬫᭀᬕᬢᬦ᭄ᬓᭂᬦᬾᬂᬓᬸᬢᬶᬮ᭞ᬧᬗ᭄ᬓᬄᬗᬯᬶᬢᬦ᭄ᬧᬳᬸᬦ᭄ᬤᬸᬓ᭄᭚᭜᭚ᬧᬸᬧᬸᬄᬲᬶᬦᭀᬫ᭄᭚᭜᭚ᬮᭀᬩᬦ᭄ᬫᬦᬳᬾᬫᬓᬤ᭞ᬫᬮᬚᬄᬫᬗᬭᬂᬜᬜᬶ᭞ᬫᬶᬮᬸᬫᬦᬲᬶᬓᬶᬦ᭄ᬲᬵᬕᬭ᭞ᬫᬩᭂᬢ᭄ᬚᬫ᭄ᬧ᭄ᬭᬄᬳᬯᬓ᭄ᬩᭂᬗᬶᬮ᭄᭞ᬦᬶᬗ᭄ᬕᬭᬂᬘᬘᬤ᭄ᬭᬶᬂᬕᬸᬭᬶᬢ᭄᭞

ᬫᬕ᭄ᬤᭀᬄᬬᬓᬲᬶᬤᬦᬼᬗᬸᬢ᭄᭞ᬗᬮᬾᬤᬗᬶᬦ᭄ᬲᬂᬫᬶᬳᬃᬱ᭞ᬫᬫᬘᬫᬶᬯᬄᬫᬯᭀᬲᬶᬦ᭄᭞ᬬᬤᬶᬦ᭄ᬳᬤᬸᬦ᭄᭞ᬲᬫ᭄ᬧᬸᬭᬲᬫ᭄ᬧᬸᬦᬂᬳᬤᬸᬓ᭟ᬲᬢ᭄ᬯᬦᬾᬚ᭄ᬯᬢᬢᬲᬂ᭞ᬲᬶᬂᬜᬲᬕᬾᬢ᭄ᬯᬾᬦ᭄ᬢᭂᬦ᭄ᬫᬡᬶᬓ᭄᭞ᬲᬶᬤ᭄ᬤᬦᬸᬓ᭄ᬱᭂᬫᬾᬂᬰᬭᬷᬭ᭞ᬗᬮᬸᬓᬢ᭄ᬫᬮᬦᬶᬂᬫᬶᬸᬳᬢᬶ᭞ᬫ᭄ᬯᬲ᭄ᬢᬸᬫᬸᬃᬤᬶᬧᬶᬗ᭄ᬕᬶᬄ᭞ᬕᭂᬮᬭᬦ᭄ᬲᬧ

